
1 

 

 
Në bazë të nenit 18 paragrafi (1), nënparagrafi 8, neni 20 paragrafi (1), nënparagrafi 111 

dhe nenin 62 paragrafi (6), të Ligjit të Shërbimeve Mediatike Audio dhe Audiovizuele (Gazeta 
Zyrtare e Republikës së Maqedonisë) nr.184/13, 13/14, 44/14,101/14, 132/14, 142/16, 132/17, 
168/18, 248/18 dhe 27/19 dhe "Gazeta Zyrtare e Republikës së Maqedonisë së Veriut" nr.42/20, 
77/21 dhe 154/23 ), neni 15 paragrafi (1), nënparagrafi 7 dhe nenin 39 paragrafi (1), 
nënparagrafi 11, të Rregullores së punës së Agjencisë për Shërbime Mediatike Audio dhe 
Audiovizuele (Tekst i pastruar) ark.nr.01-3732/1 datë 29.07.2019, në pajtim me Konkluzionin e 
Këshillit të Agjencisë ark.nr.02- 3506/2 datë 25.09.2023, Këshilli i Agjencisë për Shërbime 
Mediatike Audio dhe Audiovizuele, në seancën e 30- të mbajtur më 22.09.2023, miratoi: 

 
 

RREGULLORE 
PËR NDRYSHIMIN DHE PLOTËSIMIN E RREGULLORES PËR KUSHTET MINIMALE 

TEKNIKE, HAPËSINORE, FINANCIARE DHE KUADROVIKE PËR MARRJEN E LEJES 
PËR TRANSMETIM TELEVIZIV DHE RADIO 

 
Neni 1 

Me këtë Rregullore kryhet ndryshimi dhe plotësimi i Rregullores për kushtet minimale 
teknike, hapësinore, financiare dhe kuadrovike për marrjen e lejes për transmetim televiziv dhe 
radio (“Gazeta Zyrtare e Republikës së Maqedonisë” nr.172/14 dhe 76/15), në tekstin e 
mëtejmë: Rregullorja. 
 

Neni 2 
  Në kapitullin  „II. KUSHTET E PËRGJITHSHME PËR TË GJITHË TRANSMETUESIT 

(RADIOT DHE TELEVIZIONE)”, neni 2 i Rregullores ndryshohet si vijon: 

Neni 2 
Transmetuesi, për të kryer transmetim televiziv ose radio në zonën për të cilën ka marrë 

lejen për transmetim televiziv dhe radio nga Agjencia e Shërbimeve Mediatike Audio dhe 
Audiovizuele, për nivel të caktuar të shikueshmërisë/përkatësisht dëgjueshmërisë (në nivel 
shtetëror, rajonal ose lokal), duhet të disponojë me pajisje dhe mjete teknike me të cilat siguron 
prodhim cilësor dhe transmetim të programit të tij. 

Në rast të ndërprerjeve të shpeshta ose problemeve më të mëdha teknike i cili ndikon 
në transmetim cilësor të programit të prodhuar, transmetuesi duhet ta njoftojë Agjencinë për 
Shërbime Mediatike Audio dhe Audiovizuele. 

Për transmtimin e programit të tij, transmetuesit mund të shfrytëzojë radiofrekuenca, 
kapacitet të multipleksit dixhital tokësor, satelitor ose kapacitet nga operator i rrjetit publik të 
komunikimit elektronik që nuk shfrytëzon resurs të kufizuar. 

Çdo transmetues në objektin e tij duhet të posedoj furnizim të pandërprerë, me të cilin 
do të sigurojë pavarsi energjitike për funksionimin e funksioneve themelore të transmetuesit, 
përkatësisht transmetim pa pengesa të programit. Në varësi të nivelit të 
shikueshmërisë/dëgjueshmërisë (në nivel shtetëror, rajonal ose lokal), transmetuesit duhet të 
plotësojnë kriteret e mëposhtme në lidhje me furnizim të pandërprerë: 

- për nivel rajonal dhe lokal: pavarësi të plotë energjie prej të paktën 1 (një) orë; 
- për nivel shtetëror: pavarësi të plotë energjiet prej të paktën 6 (gjashtë ) orësh. 
Pavarësi  energjitike mund të arrihet duke shfrytëzuar pajisje për furnizim të energjisë 

pandërprerje, gjenerator ose burim tjetër alternativ të energjisë elektrike." 
 

                                                            
 
 

 
1Paragrafët 8 dhe 9 janë fshirë , shih: Neni 8 i Ligjit për Ndryshimet dhe Plotësimet e Ligjit për Shërbime Mediatike Audio dhe Audiovizuele ( “ Gazeta 

Zyrtare e Republikës së Maqedonisë ” nr. 248/18).  

Neni 3 
 Në kapitullin  „III. KUSHTET PËR SHËRBIME PROGRAMORE NË RADIO (RADIO)" 
nënkapitulli „Kushtet themelore teknike, standardet dhe parametrat“, në nenin 3 „Studio", në 
paragrafin (2), të Rregullores, kryhen ndryshimet dhe plotësimet e mëposhtme: 

- në nënparagrafin 1, pas fjalës „zhurmë", shtohen fjalët: "(me qëllim për të 
shmangur ndërhyrje të zërit) ;" 

- nënparagrafi 2 fshihet. 
- nënparagrafi 3 bëhet nënparagraf 2. 

 
 Neni 4 

 Në kapitullin „III. KUSHTET PËR SHËRBIME PROGRAMORE NË RADIO (RADIO)" 
nënkapitulli „Kushtet themelore teknike, standardet dhe parametrat", neni 5 „Hapësira e regjisë" 
i Rregullores, ndryshohet si vijon: 
 Neni 5 
 Hapësira e regjisë është hapësirë në të cilën me ndihmën e paisjeve elektronike dhe 
elektroakustike udhëhiqet, përgatitet ose prodhohet program me përmbajtje me të folur ose 
muzikore dhe kryhet kontrolli i sinjalit të zërit dhe të daljes. 
 Çdo radio duhet domosdoshmërisht të ketë hapësirën e regjisë. 
 Hapësira e regjisë duhet të plotësojë këto kritere: 

- sipërfaqja e hapësirës pas përpunimit akustik duhet të jetë së paku 10m2, me lartësi të 
hapësirës përpunuese të paktën 2.6 m; 

- forma e hapësirës rekomandohet të jetë drejtkëndëshe ose trapezoide. Për shkak të 
stereofonisë është e nevojshme të sigurohet simetria hapësinore dhe akustike ; 

- hapësira regjisë duhet të përpunohet në mënyrë akustike dhe të izolohet nga zhurmat 
e jashtme dhe 

- në hapësirat e regjisë duhet të ketë përdorim të detyrueshëm të ventilimit ose të ajrit të 
kondicionuar. 
 Nëse është paraparë në hapësirën e regjisë njëkohësisht të jenë të pranishëm më 
shumë se dy persona, sipërfaqja e hapësirës duhet të rritet me të paktën 2 m 2 . për person." 
  

Neni 5 
 Në kapitullin „III. KUSHTET PËR SHËRBIME PROGRAMORE NË RADIO (RADIO)" 
nënkapitulli „Kushtet themelore teknike, standardet dhe parametrat", në nenin 6 të Rregullores 
kryhen ndryshimet dhe plotësimet e mëposhtme: 

-  paragrafi (1) ndryshohet dhe lexohet:  „Regjia mundet njëkohësisht të shfrytëzohet 
dhe si studio, por pajisjet e regjisë nuk duhet të ndikojnë në cilësinë e zërit." 

- paragrafi 2 fshihet. 
- paragrafi 3 bëhet paragraf 2. 
 

    Neni 6 
Në kapitullin „III. KUSHTET PËR SHËRBIME PROGRAMORE NË RADIO (RADIO)" 

nënkapitulli „Kushtet themelore teknike, standardet dhe parametrat", neni 7 (Hapësira shtesë) 
e Rregullores ndryshohet si vijon: 

Neni 7 
Çdo radio për zonën për të cilën ka marrë lejen për nivel të caktuar të dëgjueshmërisë (nivel 

shtetëror, rajonal ose lokal) dhe që planifikon në shërbimin e tij programor, përveç përmbajtjeve 
të mëparshme të transmetuara nga produksion tjetër, të transmeton dhe program të vetin të 
prodhuar drejtpërdrejtë ose me vonesë, duhet detyrimisht të zotërojë: 

- hapësira e redaksisë (hapësira e gazetarëve); 
- hapësira e drejtuesit ose kryeredaktorit dhe 

- hapësira e sistemimit të pajisjve tekniko-informative. 

Redaksia dhe hapësira e drejtuesit ose kryeredaktorit, mund të bashkohen në një 
hapësirë." 

Neni 7 
 Në kapitullin „IV. KUSHTET KUADROVIKE” nënkapitulli „Numri dhe struktura e të 
punësuarve", neni 9 i Rregullores ndryshohet si vijon: 

                                                           Neni 9 
Poseduesi i lejes për transmetim në  radio është i detyruar që në marrëdhënie të 

rregullt pune të ketë së paku: 
1) 10 (dhjetë) persona që marrin pjesë në krijimin e programit, nëse ka leje për 

transmetim të radios me fjalë ose fjalë -muzikore në nivel shtetëror; 
2) 7 (shtatë) persona që marin pjesë në krijimin e programit, nëse ka leje për 

transmetim muzikor ose radio muzikore-fjalore në nivel shtetëror; 
3) 4 (katër) persona që marin pjesë  në krijimin e programit, nëse ka leje për 

transmetim në radio me fjalë ose muzikë në nivel rajonal; 
4) 3 (tre) persona që marin pjesë në krijimin e programit, nëse ka leje për transmetim 

muzikor ose radio muzikore-fjalë në nivel rajonal; 
5) 2 (dy) persona që marin pjesë në krijimin e programit, nëse ka leje për transmetimin 

e programit në nivel lokal, për zonë me mbi 50 000 banorë; 
6) 1 (një) person që mer pjesë në krijimin e programit, nëse ka leje për transmetimin 

e programi në nivel lokal, për zonë me më pak se 50 000 banorë. 
 Redaktori përgjegjës i shërbimit programor duhet të jetë në marrëdhënie të rregullt 
pune. 
 Personat e shënuar në paragrafët (1) dhe (2) të këtij neni duhet të punësohen nga 
transmetuesi me orar të plotë pune, në pajtim me dispozitat e Ligjit për Marrëdhëniet e Punës. 

       Personat që marrin pjesë në krijimin e programit janë gazetarë, spikerë, teknikë të 
pajisjeve për regjistrimin(inçizimin) dhe transmetimin e zërit, redaktorë, si dhe persona të 
punësuar në vende të tjera të punës që lidhen drejtpërdrejt me krijimin e programit. 

   Përmbushja e kushteve minimale kuadrovike dëshmohet me dorëzimin e dokumentit 
Fletëparaqitje/Çlajmërim në sigurimin e detyrueshëm shoqëror – Formulari M1/M2 i dhënë nga 
Agjencia për Punësim e Republikës së Maqedonisë së Veriut”. 
 

Neni 8 
   Në kapitullin „V. KUSHTET PËR SHËRBIMET PROGRAMORE TELEVIZIVE 
(TELEVIZIONI)" nënkapitulli „Kushtet teknike themelore, standartet dhe parametrat për pjesën 
e studios të televizioneve që transmetojnë program në nivel lokal dhe rajonal”, në nenin 11 
(Hapësira e regjisë), në pragrafin 1 të Rregullores, fjalët „Objektive dhe subjektive“ fshihen,  
ndërsa në paragrafin 2, pas fjalës „parashtroj“ shtohet fjala të „paktën“. 

 
Neni 9 

Në kapitullin „V. KUSHTET PËR SHËRBIMET PROGRAMORE TELEVIZIVE 
(TELEVIZIONI)" nënkapitulli „Kushtet themelore teknike dhe hapësinore, standartet dhe 
parametrat për pjesën e studios të televizioneve që transmetojnë program në nivel lokal dhe 
rajonal”, neni 13 (Hapësirat plotësuese) e Rregullores, ndryshohet si vijon: 

Neni 13 
     Televizionet që transmetojnë program në nivel lokal dhe rajonal, duhet detyrimisht të 
posedojnë: 
   -  hapësirën e redaksisë (Hapësirë për gazetarë) 
   -  hapësirën e drejtuesin ose kryeredaktorin dhe 

  - hapësirë për sistemimin e pajisjeve tekniko-informative. Kjo hapësirë mund të jetë       
pjesë  е  ndonjë hapësire tjetër.” 

                                                            Neni 10 

          Në kapitullin „V. KUSHTET PËR SHËRBIMET PROGRAMORE TELEVIZIVE 
(TELEVIZIONI)“ nënkapitulli „Kushtet themelore teknike dhe hapësonore, standartet dhe 
parametrat për pjesën e studios të televizioneve që transmtojnë program në nivel shtetëror me   
titull“ Kushtet hapësinore, Neni 14 (Studio) i Rregullores ndryshohet dhe thotë: 

                                                         Neni 14 
Çdo televizion që planifikon në shërbimin e tij programor të transmetojë program të 

prodhuar drejtpërdrejt ose me vonesë, duhet detyrimisht të ketë së paku 1 (një) studio, hapësirë 
studio akustike të përpunimit - studio televizive. 

Në varësi të qëllimit dhe numrit të personave që planifikohen njëkohësisht të jenë 
pjesëmarrës në studion televizive, hapësira e studios duhet të plotësojë kriteret e mëposhtme 
dhe të ketë: 

-  sipërfaqe akustike përpunimi prej të paktën 25 m2 
; 

-  lartësia duhet të jetë së paku 2.6 m dhe 
-  ventilim ose klimatizim." 

 
                Neni 11 

Në kapitullin „V. KUSHTET PËR SHËRBIMET PROGRAMORE TELEVIZIVE 
(TELEVIZIONI)" nënkapitulli „Kushtet thmelore teknike dhe hapësinore, standartet dhe 
parametrat e pjesës së studios të televizioneve që transmetojnë program në nivel shtetëror me 
titull“ Kushtet hapësinore”, në nenin 16 ( Niveli i ndriçimit në studio) i Rregullores, në paragrafin 
(1), zëvendësohen me fjalën: „studio”. 
 

Neni 12 

Në kapitullin „V. KUSHTET PËR SHËRBIMET PROGRAMORE TELEVIZIVE 
(TELEVIZIONI)” nënkapitull „Kushtet themelore teknike dhe hapësinore, standartet dhe 
parametrat për pjesën e studios të televizioneve që transmetojnë program në nivel shtetëror”, 
neni 18 (Hapësira e kontrollit kryesor) - (Master – control room ) i Rregullores fshihet. 

                                                      
Neni 13 

Në kapitullin „V. KUSHTET PËR SHËRBIMET PROGRAMORE TELEVIZIVE 
(TELEVIZIONI)" nënkapitull „Kushtet themelore teknike dhe hapësinore, standartet dhe 
parametrat për pjesën e studios të televizioneve që transmetojnë program në nivel shtetëror”, 
në nenin 19 (Hapësira e montazhës) i Rregullores, e cila me këto ndryshime dhe plotësime 
bëhet neni 18, pas fjalës „transmetim" shtohen fjalët : "(kjo hapësirë mund të jetë pjesë e 
hapësirës së redaksisë)". 

 
                                                 Neni 14 

Në kapitullin „V. KUSHTET PËR SHËRBIMET PROGRAMORE TELEVIZIVE 
(TELEVIZIONI)" nënkapitulli „Kushtet themelore teknike dhe hapësinore, standartet dhe 
parametrat për pjesën e studios e televizioneve që transmetojnë program në nivel shtetëror", 
neni 21 (Hapësirë plotësuese) e Rregullores, e cila me këto ndryshime dhe plotësime bëhet 
neni 20, ndryshohet si vijon:  

 
                                                          Neni 20 
Televizionet që transmetojnë program në nivel shtetëror, duhet detyrimisht të posedojnë: 

- Hapsirën e redaksisë (hapësirë për gazetarër); 
- Hapësirë për drejtuesin ose kryeredaktorin dhe 
- Hapësirë për sistemimn e pajisjeve tekniko-informatike. Kjo hapësirë mund të jetë 

pjesë e ndonjë hapësire tjetër." 

        Neni 15 

   Në kapitullin „VI. KUSHTET KUADROVIKE“ nënkapitulli „Numri dhe struktura e të 
punësuarve”, neni 22 i Rregullores (ku me këto ndryshime dhe plotësime bëhet neni 21) 
ndryshohet si vijon: 

                                                           
Neni 21 

Poseduesi i lejes për transmetim televiziv të shërbimit programor me format të 
përgjithshëm është i detyruar, në marrëdhënie të rregullt pune, të ketë së paku: 

1) 70 (shtatëdhjetë) persona që marrin pjesë në krijimin e programit, nëse ka leje 
për transmetim programor në nivel shtetëror nëpërmjet  transmetuesi tokësor ; 

2) 20 (njëzet) persona që marin pjesë në krijimin e programit, nëse ka leje për 
transmetim programor në nivel shtetëror nëpërmjet rrjetit publik të komunikimit 
elektronik që nuk shfrytëzon burim të kufizuar ose nëpërmjet sateliti; 

3) 7 (shtatë) persona që marin pjesë në krijimin e programit, nëse ka leje për 
transmetim programor në rajonin D1-Shkup; 

4) 5 (pesë) persona që marin pjesë në krijimin e programit, nëse ka leje për 
transmetim programor në rajonet: D1-Crn Vrv - Veles, D2-Stratcin, D3-Turtel, 
D4-Boskija, D5-Pelister, D6-Mali Vlaj dhe D8 -Popova Shapkë; 

5) 3 (tre) persona pjesëmarrës në krijimin e programit, nëse ka leje për 
transmetimin e programit në rajonin D7-Stogovë; 

6) 4 (katër) persona që marin pjesë në krijimin e programit, nëse ka leje për 
transmetimin e programit në nivel lokal, për zonën me mbi 50 000 banorë; 

7) 3 (tre) persona që marrin pjesë në krijimin e programit, nëse ka leje për 
transmetim programor në nivel lokal, për zonë prej 30 000 deri në 50 000 
banorë; 

8) 2 (dy) persona që marrin pjesë në krijimin e programit, nëse ka leje për 
transmetimin e programit në nivel vendor, për zonë me më pak se 30 000 
banorë. 

Poseduesi i lejes për transmetim televiziv të shërbimit programor me format të 
specializuar është i detyruar në marrëdhënie të rregullt pune të ketë së paku: 

1) 10 (dhjetë) persona nëse ka leje për transmetim programor në nivel shtetëror; 
2) 3 (tre) persona nëse ka leje për transmetim programor në nivel rajonal; 
3) 1 (një) person nëse ka leje për transmetim programor në nivel vendor. 

Kryeredaktori i shërbimit programor të formatit të përgjithshëm dhe të specializuar duhet të jetë 
në marrëdhënie të rregullt pune. 
 Personat e listuar në paragrafët (1), (2) dhe (3) të këtij neni duhet të punësohen nga 
transmetuesi me orar të plotë pune, në pajtim me dispozitat e Ligjit për Marrëdhëniet e Punës. 

  Personat që marrin pjesë në krijimin e programit janë gazetarë, spiker (moderator), 
teknikë të pajisjeve për (inçizimin) regjistrimin dhe transmetimin e figurës dhe zërit, videografë, 
montazhier, si dhe persona të punësuar në vende të tjera të punës që lidhen drejtpërdrejt me 
krijimin e programit. 

Përmbushja e kushteve minimale kuadrovike dëshmohet me dorëzimin e dokumentit 
Fletëparaqitje/Çlajmërim në sigurimin e detyrueshëm shoqëror – Formulari M1/M2 i dhënë nga 
Agjencia për Punësim e Republikës së Maqedonisë së Veriut”. 
 

Neni 16 
           Në kapitullin „VII . KUSHTET FINANCIARE PËR TË GJITHË TRANSMETUESIT 
(RADIO DHE TELEVIZION)" në nenin 23 i Rregullores (cilat janë ndryshimet dhe plotësimet 
bëhet neni 22) fjalët „Republika e Maqedonisë" zëvendësohen me fjalët „Republika e 
Maqedonisë së Veriut". 

        Neni 17 
  Në dispozitat e tjera të Rregullores së kushteve minimale teknike, hapësinore, financiare 
dhe kuadrovike për marrjen e lejes së transmetimit televiziv dhe radio, të cilat nuk janë lëndë e 

këtyre ndryshimeve dhe plotësimeve, përpara numrave të shprehur në metra/metra2, për 
sipërfaqen e hapësirës së përpunimit akustik dhe lartësinë e hapësirës së përpunuar, shtohet 
fjala: „të paktën" ndërsa fjalët: „ventilim dhe klimatizim" zëvendësohen me fjalët: „ventilim ose 
klimatizim". 

                                                 
Neni 18 

Në pjesën tjetër të Rregullores për kushtet minimale teknike, hapësinore, financiare dhe 
kuadrovike për marrjen e lejes për transmetim televiziv dhe radio, nuk ka ndryshim. 
 

Neni 19 
Kjo Rregullore për ndryshimin dhe plotësimin e Rregullores për kushtet minimale 

teknike, hapësinore, financiare dhe kuadrovika për marrjen e lejes për transmetim televiziv dhe 
radio (“Gazeta Zyrtare e Republikës së Maqedonisë” nr. 172/14 dhe 76/15) hyn në fuqi në ditën 
e tetë nga dita e publikimit në “Gazetën Zyrtare të Republikës së Maqedonisë së Veriut” dhe do 
të publikohet në ueb faqen e Agjencisë për Shërbime Mediatike Audio dhe Audiovizuele. 
 

 
                                    

Nr.01-3539/1                                                             Agjencia për Shërbime Mediatike 
                                                                                            Audio dhe Audiovizuele 
25.09.2023                                                                            Kryetari i Këshillit,  

        Shkup                                                                       Lazo PETRUSHEVSKI, d.v.     
                                                       
                                      


